
Pou Piblikasyon Imedya: 21 oktòb 2014 

GOUVÈNÈ CUOMO ANONSE 72 NOUVO DJÓB AP VINI NAN CAPITAL REGION ANBA PWOGRAM START-

UP NY 

 

ClassBook.com –founisè manyèl ak resous edikasyon sou entènèt - ap lokalize nan anba lavil Albany 

grasa afilyasyon l avèk Inivèsite nan Albany (SUNY) 

 

Gouvènè Andrew M. Cuomo jodia te anonse ke ClassBook.com, yon founisè manyèl ak resous edikasyon 

sou entènèt te afilye avèk Inivèsite nan Albany, pral lokalize nan anba lavil Albany, kreye 72 nouvo djòb 

anba pwogram START-UP NY.  

 

“Anons jodia se yon lòt demonstrasyon ke START-UP NY ap travay pou pote nouvo djòb ak envestisman 

a kominote yo nan Eta New York,” Gouvènè Cuomo te deklare. “Avèk 72 nouvo djòb yo kap vini nan 

anba lavil Albany, START-UP NY ap siksede nan atire nouvo ak biznis yo kap grandi nan nò New York. 

Atravè START-UP NY, nou te pran wo responsabilite taks Eta epi chanje direksyon an, fè New York vini 

kote ki pi bon mache pou biznis yo lokalize, elaji, ak kreye nouvo djòb.” 

 

ClassBook.com se yon biznis ki egziste deja ki baze sou cloud ak milti-platfòm bay yon pwosesis efikas 

pou fè eBooks ak liv enprime yo disponib atravè yon sistèm jesyon ak kòmann sou entènèt. Yo se 

premye ak konpayi inik pou ofri lekòl K-12 yo kapasite pou ekstènalize ak otomatize eBook yo ak 

kòmann enpresyon manyèl yo ak egzekisyon. ClassBook pral lokalize nan anba lavil Albany nan 418 

Broadway epi kreye 72 nouvo djòb nèt pandan lap envesti $227,600. 

 

 Chanselye SUNY Nancy L. Zimpher te deklare, “Okenn kote nan peyi a ap fè nouvo biznis e antreprenè 

yo kanpe pou yo benefisye plis nan fè patenarya avèk pi wo nivo edikasyon pase nan Eta New York, 

grasa gwo siksè nan pwogram START-UP NY Gouvènè Cuomo a. Avèk enterè ak envestisman kap vini soti 

toupatou nan mond lan ak nouvo djòb ki te kreye nan chak rejyon, START-UP NY te bay yon etensèl pou 

ekonomi nou an ak pou SUNY, fè Eta New York vini yon plas ki pi konpetitif pou fè biznis ak ogmante valè 

ansèyman, aprantisaj, ak fè rechèch nan kolèj ak inivèsite nou yo. Kanpis SUNY yo nan chak rejyon fyè 

pou l enplemante inisyativ transfòmatif sa a.” 

 

Prezidan Inivèsite nan Albany Robert J. Jones te deklare, “Nou kontan akoz inovasyon UAlbany START-UP 

NY fè patenarya avèk ClassBook.com pral pote rechèch kreyatif, devlopman ekonomik, ak opòtinite 



Haitian Creole 

kreyasyon travay nan kanpis nou yo ak nan Capital Region. Sa a se yon egzanp manyèl de yon patenarya 

piblik-prive rich avèk gouvènman, edikasyon siperyè ak sektè prive a, sipòte pa vizyon anbisye Gouvènè 

Cuomo pou START-UP NY, sa kap kreye koperasyon pou amelyorasyon nan edikasyon ak byennèt Eta 

New York.” 

 

Senatè Neil Breslin te deklare, “Resan Flo travay nan zòn lan se prèv ke Gouvènè Cuomo ap onore efò l 

pou favorize devlopman ekonomik pou pati nò New York. Grasa START-UP NY, pati nò a ap transfòme 

tèt li an yon anviwonman biznis likratif se pa anpil moun ki tap imajine sa plizyè ane de sa. Mwen 

konplimante gouvènè a paske li te dirije pwogram sa a epi dèske li te ede rejyon yo nan pati nò a 

remache sou pye yo.” 

 

Manm asanble John McDonald te deklare, “Anons jodia make yon pwogrè enpòtan pou klima biznis Eta 

New York. Gouvènè Cuomo rekonèt enpòtans pou envesti nan pati nò a, espesyalman nan Albany, e li te 

ede New York repran repitasyon l kòm yon anviwonman ki atire biznis. START-UP NY te bay nouvo 

teknoloji ak nouvo djòb nan rejyon an e li pral kontinye pwouve tèt li kòm yon katalizè enpòtan pou 

stimile ekonomi an toupatou nan Eta New York.” 

 

Manm asanble Pat Fahy.”Inivèsite Piblik nou yo te demontre an plizyè fwa kapasite yo nan motè 

ekonomik fòmidab la pou kwasans, espesyalman isit la nan Capital Region. START-UP NY reyèlman gen 

potansyèl pou akselere kreyasyon travay ki pi nesesè nan pati Nò a. Mwen aplodi Gouvènè Cuomo paske 

li kontinye pou santre efò nan atire biznis yo nan New York epi pou kenbe yo isit la nan Empire State.” 

 

Egzekitif Konte Daniel P. McCoy te deklare, “Byenke defi antrepriz yo te domine nan Nò New York 

pandan anpil deseni, START-UP NY te pwouve tèt li kòm yon inisyativ agresif kap kontinye atire antrepriz 

demaraj yo. Mwen fyè dèske Konte Albany te obsève kwasans enpòtan nan yon varyete endistri kap 

grandi, e mwen remèsye Gouvènè a paske li te dirije transfòmasyon sa a. Map rete tann devlopman 

kontinyèl sa e mwen aplodi pwogram START-UP NY Gouvènè Cuomo pou kapasite l nan chanje direksyon 

an.” 

 

Majistra Kathy Sheehan te deklare “Mwen felisite efò Gouvènè a, lejislati a, ak patnè yo nan SUNY paske 

yo pote ansanm inisyativ plizyè fasèt sa a ki pral kontinye pote travay nan vil la ak nan rejyon an. Map 

rete tann pou m kontinye travay avèk Gouvènè Cuomo pou devlope ekonomi Albany.”  

 

 

Enfòmasyon sou START-UP NY 

START-UP NY ap chèche akselere lespri entreprenè ak kreyasyon djòb nan tout eta a sou yon gwo baz, ak 

yon konsantrasyon espesyal sou rejyon nò New York. Sistèm kanpis Inivèsite Eta New York la, (SUNY), 

Inivèsite Vil New York (CUNY), avèk inivèsite prive ak lòt kominote kolèj yo, pral sèvi kòm yon estrikti 

pou pwogram START-UP NY pou atire teknik avanse ak lòt demaraj, kapital pou antrepriz, nouvo biznis 

ak envestisman k ap sòti tout kote nan lemonn. Nan kad pwogram lan, biznis yo gen opòtinite pou yo 

fonksyone nèt san taks pandan 10 lane sou kanpis ak espas kalifye. Patnè biznis yo pral asosye ak 

enstitisyon etid siperyè yo epi yo pral kapab jwenn espè nan sektè a ak laboratwa rechèch avanse. 

Anba START-UP NY, kolèj ak inivèsite ki enterese yo elabore plan kap idantifye objektif yo pou pwogram 

lan ak espas ke yo pwopoze pou deziyen kòm san taks, ansanm avèk kalite biznis ak endistri ke yap 

chèche pou atire atravè inisyativ la. Kolèj piblik ak inivèsite yo, gen ladan SUNY, bay plan yo a moun ki 

gen enterè nan kominote a pou 30-jou peryòd kòmantè anvan yo soumèt plan yo a ESD, sa ki, an 

konsiltasyon avèk Chanselye SUNUY, revize plan yo pou apwobasyon final ak deziyasyon zòn taks lib. 

Plan CUNY yo, apre yon peryòd 30-jou kòmantè, egalman ap revize ak apwouve pa ESD. Plan yo te 

soumèt pa lekòl prive yo ap revize pa ESD ak prezante nan Konsèy Apwobasyon START-UP NY pou 

apwobasyon final ak deziyasyon zòn san taks. 

 

Depi yo aksepte yon lekòl nan START-UP NY, biznis ki enterese yo kapab kòmanse aplike pou pwogram 

lan atravè kolèj oswa inivèsite ki patwone a. Apre yon revizyon konplè ak apwofondi de yon aplikasyon 

pa kolèj oswa inivèsite ki patwone a ak ESD, biznis apwouve ki kreye nouvo djòb nèt la pral opere 100 

pousan zewo taks pou 10 ane, yo pap peye taks revni eta, biznis oswa taks antrepriz eta oswa taks lokal, 

taks sou lavant, taks sou pwopriyete oswa fè franchiz. 

 

Jiska dat 57 lekòl te apwpouve pou START-UP, etabli plis pase 310 zòn san taks pou nouvo biznis ak sa 

kap grandi yo pou opere nan oswa toupre kanpis yo. Chak lekòl ki apwouve Plan START-UP NY disponib 

nan www.startup-ny.com.  

 

START-UP NY gen ladan bon dispozisyon pou bay pwoteksyon kont fwod. Biznis yo egzije pou soumèt 

sètifikasyon nan ESD, ak bay manti nan sètifikasyon yo se yon krim. Pwogram lan gen ladan tou dispozisyon 

sevè pou pwoteje kont abi tankou chanjman djòb pami ajans ki konsène yo oswa “k ap fè ti chanjman,” lè 

yon konpayi senpleman re-fòme anba yon nouvo non epi li fè anplwaye li genyen deja yo se nouvo djòb 

kounye a. Answit, START-UP NY gen ladan mezi pou anpeche operasyon entèn ak konfli enterè. Nan ka lè 

gen fwod, Eta a ap gen dwa pou rekipere avantaj yo bay pou biznis yo. Konpayi ki pa satisfè kondisyon 

pwogram nan - tankou lè yo pa satisfè limit kreyasyon djòb yo - ka gen avantaj yo redwi, sispann oswa 

elimine. ESD ap gen otorizasyon pou revize done konpayi an pou asire yo te kreye ak konsève djòb yo, epi 

pou mete yon pwen final nan patisipasyon konpayi ki pa kreye nouvo djòb ditou. ESD ap gen obligasyon 

pou pibliye yon rapò jeneral chak ane pou pèmèt piblik la evalye enpak pwogram nan. 

